






























niaasoqartarnissat, ilaallutik ilaatigut uuliamik ujaasilluni qillerinerit aatsitas­

sarsiornermullu qinnuteqaatit. 

Ujaasinissamut akuersissutit soqutigisaqaqatigiinnut pingaarutilinnut, soorlu na­

jugaqarfimrni kommunimut assigisaanullu tusarniaassutigissallugit Naalak­

kersuisut toqqagarisimavaat. Taamaattumik Kalaallit Nunaanni ujaasinissamut 

akuersissutinik tusarniaasoqartuarpoq. Tamakku saniatigut innuttaasut aatsitas­

saqarnermut oqartussaasoqarfiup nittartagaani (www.govmin.gl) takuniaasinnaa­

pput, sumiiffiit qinnuteqarfiusut innuttaasunit takuneqarsin-naatitaallutik. 

Tamakku saniatigut suliarisami aalajangersimasumi kikkunnut tamanut am­

masunik tusar-niaanerit ingerlannissaannut najoqqutassatigut piumasaqaa­

teqartoqarnersoq, aammalu qanimut najugaqarfiusuni inuiaqatigiinni innut­

taasunik ilanngussuinissamut paasissutissii-nissamullu ingerlatseqatigiiffiit 

namminneq isumagisaqarnissamut pisussaaffeqarnerisa akornanni immik­

koortitsinissaq pingaartuuvoq. 

la) Ujaasineq suli aallartinngitsoq Australiami tusarniaasoqartarnerata nunatsinni 

malinneqarnissaa periarfissaasoraajuk? 

Akissut 

Nunani allani tusarniaanerit qanoq ingerlanneqartarnerinut Naalakkersuisut ta­

matigut soqutiginnittuupput, taamaattumillu assersuutigalugu Australiamit Ka­

laallit Nunaannut misilittakkanik pitsaasunik nuussisoqarsinnaanerata misissor­

nissaanut piareersimallutik. Tassunga atatillugu tamanut ammasunik tusarniaane­

rit aarnmalu ujaasinissamik suliamik pilersaaruteqarfinni sumiiffinni najugaqar­

finni inuiaqatigiinni innuttaasunik ilanngussuinissamut paasissutissiinissamullu 

ingerlatseqatigiiffiit namminneq suliarisaasa akornanni immikkoortitsinissaq 

pingaartuuvoq. 

Kalaallit Nunaannit Australiap allaassutigaa nunamut namminerisatut piginnit­

tuusin-naasoqarnera, nunap ataaniittunik iluaquteqarsinnaatitaanerit najugaqarfi­

usuni naalak-kersuisunit isumagineqartuullutik. Australiami ujaasinissamik aku­

ersissutit nalunaarutigi-neqassatillugit tamatigut nalinginnaasumik narnminer­

sortutut soqutigisaqaqatigiit ilaasarnis-saannik tamanna isumaqarpoq. 

1 b) Australiami periuserineqartup isumassarsiorfigalugu atorneqarnissaanut 

akimmiffissaqarsoraajuk? 

Akissut 

Suliassaqarfimmi Australiami malittarisassianik periusaasunilIu assersuussilIuni 

misissuisoqaqqaartinnagu apeqqut tamakkiisumik akineqarsinnaanngilaq. Qulaa­

ni taaneqartutut Kalaallit Nunaannit Australiap alIaassutigaa nunamut nammine­

risatut piginnittuusinnaasoqarnera, nunap ataaniittunik iluaquteqarsinnaatitaane­

rit najugaqarfiusuni naalakkersuisunit isumagineqartuulIutik. Nunani allani 

tusarniaanerit qanoq ingerlanneqartarneri, aammalu Australiami suliassaqarfim­

mi sunik misilittagaqartoqarnera Naalakkersuisut tamatigut ammaffigaat. 

Tusarniaanerit sivisussusii 

Piffissaq tusarniaaffiusoq sapaatip akunnerinik arfineq pingasunik sivisussusiler­

neqassasoq inatsisissatut siunnersuummi alIassimavoq inatsisissatut siun­

nersuummut nalinginnaasumik nassuiaatini alIassimalIuni tusarniaanermut taama 

piffissaliisarneq Danmarkimi nalinginnaasoq. Nunatsinni najukkani pissutsit pis­

sutigalugit tusarniaanermut piffissaliunneqartoq sivitsorneqartariaqannginnersoq 

isumaliutigineqarluarsinnaasoq ataatsimiititaliaq isumaqarpoq. Aatsitassarsior­

nissamik suliniutit pillugit tusarniaanermut atortussat teknikimut tunngasuulIutik 

pisariugajunnerat aarnmalu iserfiginiarnerat piffissartornarlunilu nukinnik atuif­

fiusarmat ataatsimiititaliamit matumani eqqarsaatigineqarpoq. Nunatsinni tusar­

niaaffigisartakkat NGO-lIu DanmarkimisulIi annertutigisunik alIaffissornikkut 

nukissanik atugassaq artinneqartut ilimagineq arsinnaanngilaq. 

2.) Piffissap tusarniaaffiusup sapaatip akunnerinik arfineq pingasunik sivisus­

suseqartussap sivitsorneqarnissaa kissaatigineqassappat teknikikkut inatsisileri­

nikkulIuunniit akimmisaarfissaqarpa? 

Akissut 

Tusarniaanermut piffissarititat sivitsornissaat pillugit politikkikkut aalajangius­

saqarnissamut pissutsinik akimmiffissaqarpasinngilaq. Taamaattorli nunat alIanut 

industriip unarnmillersin-naassuseqarnissaanut sinaakkutissatut piumasaqaa­

teqartoqarnissaa pingaaruteqarpoq. Sinaakkutitut piumasaqaatit aalaakkaasut, 

nunanut alIanut aatsitassarsiorfiusunut as-sersuunneqarsinnaasut Kalaallit Nuna­

anni aatsitassarsiorfiusup sanaartorfiginissaanut aningaasaliinissamik industri ip 

toqqagaqarnissaanut aalajangiisuusinnaapput. Tusarniaa-nermut piffissarititap 

sivitsorneqarnera industriimut teknikkikkut aporfissaqarfittut, taamaal-laat 

ukiuunerata nalaata avataani suliassanut suliarineqarsinnaasunut piffissamik atu­

gas-sarisamik sivikilIisaasussatut misineqassalIuni. Aatsitassarsiornermik in-

dustrii nunarsuarmi artorsarfimmiippoq, nunallu aatsitassarsiorfiusut akornanni 

aningaasaliisoqarnissat pillugit unammillertoqarneq annertusisimavoq. Kalaallit 

Nunaat unammillersinnaassuseqanngippat aningaasaliinerit Kalaallit Nunaannik 

avaqqussissapput, taamaalillutalu assorsuaq pisari-aqartitatsinnik akileraarutiti­

gut isertitanik suliffinnillu nutaanik pissarsiaqanngitsuussaagut. 

2a) Piffissaq tusarniaaffiusoq assersuutigalugu sapaatip akunnerinik qulinik 

aqqaneq marlunnilluunniit sivisussuseqartinneqaleraluarpat aammalu ullormi 

kalaallisut nutserneqarnerata tusarniaassutigalugu nassiunneqarnerani aatsaat aal­

lartissappat qanoq isumaqarfigaajuk? Tassunga atatillugu tusarniaanermi atortut 

ataatsikkut danskisut kalaallisullu nassiunneqartarnissaat tamat oqartussaaqataa­

nerat eqqarsaatigalugu pingaartikkit ataatsimiititaliap ilimagaa. 

Akissut 

Kalaallisuuata, ilusaasullu allat pingaarutillit ullormi tusarniaassutigilerfianni 

tusarniaanerit aatsaat aallartinneqartarput. Tusarniaanermut piffissarititaq sapaa­

tit akunnerinut qulinut imaluunniit aqqaneq-marlunnut sivitsorneqarpat nunani 

allarpassuarni, ilanngullugu Danmarkimi pisartunut naleqqiullugu malittarisassi­

at sakkortusineqassapput. Taamaattumik piffissarititap sapaatit akunnerinut arfi­

neq-pingasunut inissinnissaa Naalakkersuisut naammaginartuutippaat. Tassunga 

ilanngullugu siunertaq tassaavoq allagaatit kikkunnut tamanut tusarniaas­

sutigisaasut paasinartumik allanneqartarnissaat siunertarineqarpoq, taamaalillutik 

teknikkikkut taaguutaasartut - sapinngisamik - piiarneqartassallutik, paasissutis­

sallu pisariaqanngitsut tarnarmik peerneqartassallutik. Taamaalilluta allagaatinik 

amerlanerpaanit atuarneqarsinnaallutillu paasinartuusussanik pissarsinissarput 

neriuutigisinnaassavarput. VSB-mik VVM-imillu nalunaarusiorlunilu teknikki­

mut tunngasuunngitsumik eqikkaanermik suliaqarnissanut siunertaq tassaavoq 

quppernerit teknikkimut tunngasut tusintilikkaat atuaqqaartariaqarnagit inuin­

naap suliniutip qanoq ittuuneranik takorluukannersinnaasaanik pilersitsinissaq. 

Tusarniaanermut piffissarititap sapaatit akunnerinut qulinut imaluunniit aqqaneq­

marlunnut sivitsuinikkut tusarniaanermi akissutit pitsaassusaannik itissusaannillu 

pitsannguissaneranik nassataqarnissaanik naatsorsuuteqarnissaminnut N aalak­

kersuisut tunngavissaqanngillat. Paarlattuanik sivitsuineq aatsitassarsiornermi 

suliniutit aallartisarnissaannut suli aporfissaasutut industriimit msigineqassaaq. 

Tamanna suliffinnik nutaanik isertitanillu pilersitsisinnaanermut killup tungaanut 

sunniuteqartitsissaaq. 

2b) Piffissap tusamiaaffiup naanerata KINGORNA qanorpiaq sunillu pisoqartas­

sasoq Naalakkersuisunit isumaliutigineqarpa. Pissusiviusut malillugit tusamiaa­

nerit sumulluunniit atomeqameq ajortut arlalinnit uparuarneqarluni tik­

kuameqarsimavoq. Assersuutigalugu uuliasiomermut aatsitassarsiomermullu 

periusissiaq piffissap tusarniaaffiusup naanerata aqaguani nassiussuunneqarpoq. 

Akissut 

Uuliasiomermut aatsitassarsiomermullu periusissiap nassiussuunneranut pissut­

sinik erseqqissaassutiginiarlugu oqaatigisinnaavara periusissiaasumut qisua­

riaatinik oqaaseqaatinillu innuttaasut saqqummiussisinnaanissaannik isumannaa­

risussamik, tamannalu ilutigalugu Inatsisartut 2014-imi upemaakkut ataatsimiin­

neranni oqallissutigisassanut tunniussinissamut piffissaliussat naapertuutsi­

taralugit ingerlassat aaqqissuulluagaasut pineqarmata. 

Tusarniaanermut piffissaliussaq sivisunerusup, imaluunniit tusamiaanermi akis­

sutit takkus-simasut sivisunerusumik isumagisarinerisa nassatarisimassagalu­

arpaa 20 14-imi upemaami ataatsimiinnermi isumaqatiginniunniutigissallugu 

oqallissutaasussatut ilanngunneqassappat periusissiap piffissaq eqqorlugu nassi-
.. . 

unneqarslnnaaslmassannglnnera. 

Ingerlassami siusissukkut tusamiaanermut akissutit pingaarutillit all at pissarsiaa­

simapput, taamaalillutillu tusamiaanermut piffissamut killissarititap tak­

kutinnginnerani piffissaqarluarluni ilanngussomeqareersimallutik. Ilaatigut tas­

saapput tusamiaanermut akissutit ilanngussallu allat Aningaasaqamemrut Nuna­

mullu Namminermut Naalakkersuisoqarfimmeersut, soorlulusooq naalak­

kersuisoqarfiga Peqqissutsimut Attaveqamermullu Naalakkersuisoqar-fimmik 

aarnma Avatangiisinut Pinngortitamullu Naalakkersuisoqarfimmik 

oqaloqateqartu-arsimalluni. 

Tusamiaanermut piffissaliussap naanerani tusamiaanermi akissutit (nutaat) ta­

marmik alla-gaammut ilanngussomissaat siunertaralugit misissomeqarlutillu 

Naalakkersuisunit naliler-neqartuarput. Tamanna siunertaralugu naalak­

kersuisoqarfik sapaatip akunnerata naanera tamaat, 7. februarimit 9. februar 

2014-imut sulisorisani isumalluutaasunik suliaqartitsi-simavoq. 

Tusamiaanermut akissutit iluarsiissutinut/allannguutinut arlalinnut tunngavis­

siipput. Tusar-niaanermut allakkiami, Naalakkersuisut tusamiaanermut nittar­

tagaaniittuni tusamiaanermut akissutit, tamakkulu allannguutissanik tunngavis­

siisuusimaneri takuneqarsinnaapput. 

Tusarniaanermi akissutit suliarinissaannut teknikkikkullu inaarsarneranut, ilann­

gullugillu nutserinernut piffissaliussaq assupilussuaq nerukissimavoq. Suliarisaq 

piginnaasaqarfigillu-arlugulu isumannaatsumillu naammassineqarnera erseqqis­

sumik paasisimasaraara. Kingornatigut suliarinneqqinnissamut sivisunerusumik 

piffissaliineq allaanerusumik inerni -liissummik pissarsisitsisimanavianngilaq. 

Hvidbogiliornissamut tunngasumik immikkoortumik nutaamik ilanngussivi­

galugu VSB-mut ilitsersuut (Inuiaqatigiinni Piujuartussamik Iluaqutaasumik 

Sunniutissanik Naliliineq) nu-tarsagaq nutaaq namminersortut tusarniaanermut 

nittartagaani ammasumik tusarniaas-sutigineqarpoq. Hvidbogip siunertaa tas­

saavoq - paasiuminartumik - tusarniaanermut pif-fissarititap naiaani tusarniaa­

nermut oqaaseqaatinik tamanik isumaginnillunilu akissuteqar-nissaq. As­

sersuutigalugu hvidbogimi allassimassaaq nalunaarusianut piviusutut allanngu­

utit sumerpiaq inississornissaat. Saniatigut hvidbogi kikkunnit tamanit pissarsia­

rineqarsinnaas-saaq, taamaalillutik innuttaasut ataasiakkaat oqaaseqaatimik 

qanoq isumagineqarsimanera takusinnaalissallugu. 

2bb) Piffissap tusarniaaffiusup naanerata aqaguani taanna pillugu nassuiaammik 

nassiussuineq tusarniaanermik ingerlatsisarneq pillugu innuttaasut tatiginnin­

nerannik annertusaasutut illit nammineq isigaajuk? 

Akissut 

Uuliasiornermut aatsitassarsiornermullu periusissiaq saqqamini 8. februar 2014-

imik ullu-lerneqarpoq. Tusarniaanerup tunngavissiissutigisaatut allannguutit 

amerlanerpaat ar-fininngornermi 8.-anni kingusissukkut ilanngussorneqarput. 

Taamaattumik allagaatit ulluler-neqarlutillu naqitassiarineqarput. Sapaatip akun­

nerata naanerani kingusinnerusukkut iluar-sissutitut ilassutit ataasiakkaat suliari­

neqarput - quppernerillu suliaqarfigineqartut taarser-neqarlutik. Taamaattumik 

tusarniaanermut akissutinik ilanngussuilluni inaarutigisatut suli-aqarneq ataa­

sinngorneq 10. februar 2014 sioqqullugu naammassisimasutut oqaatigi­

neqarsinnaanngilaq. Ilaatigut assersuutitut taasinnaavara akileraaruteqarnermut 

tunngavi-gisamut tunngatillugu ingerlatseqatigiiffiit arlallit aarleqqutigisaat na­

lilersorneqartut, tusaatissatut tiguneqartut iluarsaanneqartullu, taamaalilluni in­

gerlatseqatigiiffiit iluanaarutaasa aamma Government Takep akornanni oqi­

maaqatigiissut naleqqussagaanerulerluni. 

Isumaqanngilanga Naalakkersuisuni suleriaasaaseq arriinnerusoq imminerminik 

aalaj angii -nernik pitsaanerusunik nassaq as s asutut oqaatigineq arsinnaasoq. 

Taamaattumik apeqqumiippasissutut tunngavigisatut naatsorsuutigisaq itigartitta-

riaqarpara. Siusinne-rusukkut oqaatigisatut tusarniaanermut akissutinik suliaqar­

lunilu ilanngussuinermut tunnga-tillugu pisumi piviusumi ingerlassaq tamarmi 

pilersaarusiorl uagaavoq. 

2bbb) Naalakkersuisut aatsitassarsiomermut tunngasunik suliaqamerminni innut­

taasunik ataatsimiisitsinikkut ilisimalikkaminnik il.il. qanoq ilanngussisamertik 

pillugu erseqqinnerusumik nassuiaateqamissaat siuliani allassimasunut atatillugu 

ataatsimiititaliamit kissaatigineqarpoq. Tassunga atatillugu allaffissomik­

kut/suliaqarnikkut qanoq iliortoqartamersoq erseqqissumik allassimasorinanngi­

laq. Innuttaasut emumassutaat uparuaanerilu aatsitassarsiomermi suliap al­

lannguuteqameranik kinguneqarsimappat? 

Akissut 

2b-mi akissutaasoq innersuussutigerusuppara. Innuttaasut aarleqqutaannik 

maalaarutaan-nillu ingerlatseqatigiiffiit suliniutaanni, taakkununngalu ilaasutut 

VSB-mut VVM-imullu nalu-naarusiani allannguutinik qanoq nassataqartitsisi­

maneri suliniutinut ataasiakkaanut hvid-bogimi erseqqissumik takuneqarsinnaa­

pput. Tamakku saniatigut soqutigisaqaqatigiit arlallit, ilanngullugit suliffeqar­

fimmi illua' tungerisat, malitsigisaanni IBA-mik isumaqatigiissutitut (il­

lua'tungeriinni pingasuni isumaqatigiissutitut) taaneqartartut suliarinerannut ata­

tillugit ilan-ngussomeqarput, ingerlatseqatigiiffiit VSB-mik nalunaarusiaasa ima­

risaat piviusutut angu-niakkanut pisussaaffinnullu piviusuunerusumik allatut 

oqaasertalersomeqartarlutik. IB A-mik isumaqatigiissutit tamakku tamanit pis­

sarsiarineq arsinnaati taalersarput. 

Inatsisissatut siunnersuummi ilusilersuinermut tunngasut 

Inatsisissatut siunnersuummi § 95-imi allassimavoq: 

"§ 95a. Naalakkersuisut aningaasaateqarfimmik pilersitsisinnaapput innuttaasut, 

ingerlatat inissisimaffiini inuiaqatigiit, Kalaallit-nunaannilu kattuffiit ingerlata­

mit kalluameqartut misissuinissanik aallartitsinermi kiisalu aatsitassarsiornissani 

ingerlatassanut aalajangersimasunut atatillugu ajomartorsiutinik immikkut it­

tunik sumiiffinni innuttaasut atugaasigut avatangiisinullu sunniutaasussanik 

qulaajaanissami siunnersortinik atuinermi ataatsimiisitsinemullu aningaasartuu­

tissanut matussutissanik q innuteq arfigineq arsinaasussanik." 

3) Aalajangersakkami tassani "-sinnaapput" sooq atorneqarpa? Inatsisissatut si­

unnersuummut maturnunnga atatillugu oqaaseq "-ssapput" atussallugu ersarinne­

russasoq isurnaqarfigineqarpoq. Aningaasaateqarfiup innuttaasut peqataatin­

neqarnerannik nukittorsaaqqinnermi peqataasinnaanera eqqarsaatigalugu. 

3a) Aarnma taamaappoq § 87b, imm. 3 eqqarsaatigalugu. Oqaaseq "-sinnaavoq" 

"-qassaaq"-mik taarserneqartariaqanngila? Aalajangersakkamut siuliani allassi­

masumut atatillugu oqaaseq "-qassaaq" pinnagu oqaaseq "-sinnaavoq" atussal­

lugu pisariaqavinnersoq erseqqinngilaq. 

3-mut 3a-mullu akissutit 

Inatsisissatut siunnersuummi § 95 a-mi aalajangersagaq tassaavoq pisussaatitsi­

nermik aalajangersagaq, aningaasaateqarfiup pilersinnera pillugu Naalakkersui­

sut nalunaarutikkut malittarisassanik atuutsitaqalernissaannut pisussaatitsisoq. 

Pisussaatitsinermik aalajangersakkap nassataraa malittarisassiat erseqqinnerusut 

aalajangersarnissaannut Naalakkersuisut aqutsisoqarfikkut missiliuutitut tunnga­

titamik pisinnaaffeqalersinnera. Inatsisini teknikkikkut naliliinerup saniatigut 

oqaaseq "-sinnaavoq" atatiinnarneqartariaqarpoq. Ingerlateqqillugu aningaasaa­

teqarfiup pilersinneqarnerani aningaasanut inatsimmit aningaasat ilanngunneqar­

nissaat pillugit Naalakkersuisut qinnuteqarfigisassanerat immikkut ittutut atuut­

tuuvoq. 

3aa) Aningaasaateqarfik § 95-imi pilersinneqartussatut eqqarsaatigineqartoq 

aningaasanut aatsitassanut tunngasutigut arlaannaanulluunniit attuumassuteqann­

gitsumik misissuisitsinissanut kontomi pingaarnermi lO.06.27-mi immikkoortin­

neqartunut attuumassuteqarnersoq nassuiaqqullugu ataatsimiititaliamit qinnuigi­

neqarputit. Taamaassimappat siunertarisaq, qinnuteqartut il.il. eqqarsaatigalugit 

ajornartorsiutaasinnaasunik qulaajaasoqartariaqanngila? 

Akissut 

Aningaasaateqarfinngortussami aningaasanik inissiissutitut aningaasanut 

inatsimmi taaneqartutut aningaasaliinerup atorneqarsinnaanera isurnaavoq. Qin­

nuteqarnermik ingerlatsisarnermut aamma aningaasanik atuinermut erseqqinne­

rusunik malittarisassiortoqarumaarpoq. 

Atortussat tusarniaassutigineqartut annertussusiat 

Siunnersuurnmut nalinginnaasumik nassuiaatini allassimavoq: 

"Transparency International Greenland-ip oqaatigaa paasissutissat tamakkivil­

lugit tamanut ammasumik saqqummiutinnginnissaat akunaatsuunera ersarluppoq 

kiisalu tamanut amma-suunissamik periuseqarnermut tulluuttuunani. 

Matumani paasissutissat tamanut ammasumik saqqummiunneqarnissaannik 

kissaateqannginneq pineqanngilaq, kisiannilu innuttaasut peqataatinneqartussaat 

anguneqassappat paasissutissanik naleqquttunik saqqummiusinnissaq ilaammat. 

Tassami suut tamaasa saqqummiunnissaannik piumasaqarnissap kingunerisin­

naammagu paasissutissat pingaaruteqartut paasissutissarpassuit akornanni ersar­

lussisinnaanerat. " 

4) Tusarniaanermi imaluunniit tusarniaanivik sioqqullugu tusarniaanermi ator­

tussat tamanniusut tamanut takusassiarineqarnissaat sooq kissaatigineqanngin­

nersoq tunngavilersoqqullugu ataatsimiititaliamit qinnuigineqarputit. 

Akissut 

Paasissutissarpassuit ataatsikkut saqqummiunnissaat nangaanartoqarsinnaavoq, 

taamaalillutik allagaatini innuttaasut namminneq immikkoortiterisussanngorti­

taatillugit. Tamanna paasissutissanik saqqummiussineq tulluartuunngilaq, alla­

gaatit nalunaarusiallu pingaarutillit tammaannarsinnaammata. 

Innuttaasunut amerlanerpaanut iluaqutaasussamik atortussat innuttaasunut 

oqaatsini pingaarutilinni atuaruminarsarnissaat anguniarneqarpoq. Tamatumunn­

ga Naalakkersuisut pisussaaffeqarput. 

4a) Apeqqut 4-mut ilassutitut ataatsimiititaliamit paaserusunneqarpoq atortussat 

immikkoortiternagit tamavimmik tamanut saqqummiunneqassagaluarpata tusar­

niaassutit qassinik qupperneqassagaluarpat? 

Akissut 

Apeqqut paatsoorneqarsinnaanngitsumik akineqarsinnaanngilaq, suliniut 

apeqqutaammat, suliniummiillu suliniummut allagaatit amerlassusaat assigi­

inngiiaartupilussuusinnaammata. llaatigut ingerlatsivissat il.il. qanoq amerlatigi­

sut sanaartorneqassanersut, aammalu suliniut Kalaallit Nunaanni sumiinnersoq 

apeqqutaasarpoq. 

4b) Atortussat pingaarutillit takujuminaassisinnaanerat atuartussamut ilitsersuu­

siornikkut pinngitsoortinneqarsinnaava? 

Akissut 

Tamanut ammasumik tusarniaasitsinemut atatillugu atuagaqamissamik ilitsersu­

usiortoqas-sanersoq Naalakkersuisut isumaliutigisimavaat. Siunnersuut taanna 

N aalakkersuisut sul i -aqarfigeqqikkusuppaat. 

Innuttaasunik ataatsimiisitseriaaseq 

5) Innuttaasunik ataatsimiisitseriaasissaq Naalakkersuisunit qanoq eqqarsaa­

tersuutigineqarpoq, ullumimi inuit ikittuinnaat oqaaseqartarlutillu tusarneqartar­

mata. Periutsit all at innuttaasunik amerlanerusunik peqataalersitsisut takor­

loomeqarsinnaappat? Apeqqarissaarfigineqartussanik, seqersittakkanik takutitsi­

nermik inimillu atomeqartumit apeqquteqartamermik akissuteqartamermillu 

atuineq tamatigut pitsaaneruneq ajorpoq. 

Akissut 
Suliniutinut assigiinngitsunut atatillugu tamanut ammasunik tusamiaanermi ata­

atsimiisitsinerit innuttaasunillu ilanngussuinerit ingerlanneqartuartumik 

naleqqussagaasutut ingerlassaavoq. Taamaattumik misilerameqareersimasunut 

ilassutigisinnaasanik ilutsit allat takorloomeqarluarsinnaapput. Tassunga atatil­

lugu tamanut ammasunik tusraniaanermi ataatsimiisitsinerinnaat eqqarsaatigi­

nagit siamasinnerusumik takorluugaqarluni innuttaasunik ilanngussuinissap ta­

kuniamissaa pingaaruteqartoq isumaqarpunga. Tusamiaanermi ataatsimiinnerit 

taakku saniatigut innuttaasunut tunngatitatut suliarisat arlallit pisarput, minne­

runngitsumik ingerlatseqatigiiffinnit pilersitatut suliarisat. Nalunaarusiaasunut 

ilisimatitsissutitut ilanngussarisanullu suliarineqartartut apersuisamerit, inummit 

inummut ataatsimeeqateqamerit, sammisanik suleqatigiinnik ataatsimiinnerit 

workshoppillu il.iI. Suliat tamakku tamarmik tamanut ammasutut tusarniaanermi 

ataatsimiinnerit sioqqullugit, naIaanni kingomatigullu pisraput, qaqutiguunngit­

sukkullu soqutigisaqaqatigiinnut immikkut toqqartukkanut, ilanngullugit innut­

taasut nalinginnamut tunngasuusarlutik. 

5a) Innuttaasunik ataatsimiisitsinissani aggersuni peqataatitsinissamut periutsinik 

allanik milittaanissaq Naalakkersuisut isumaliutigivaat? 

Akissut 

Ilustit suliarisallu allat isumaliutigineqartuarput. Siusinnerusukkut ataatsimi­

innerni misilittakkat pissarsiat aamma siunissami ataatsimiinnemi atomeqas­

sapput. Taamaattorli innuttaasunik aamma tusamiaanermi ataatsimiinnemi allani 

arlalinni iluserisaq qangaaniilli atomeqartartoq, inunnik paasisimasalinnik sas­

sartitaqarluni, powerpointimik nassuiaasarluni, inersuarmiillu apeqqute­

qartitsisarluni atomeqartartuusoq, aammalu innuttaasut politikerillu akomanni 

toqqaannartumik oqaloqatigiissitsisarluni ilusiusoq Naalakkersuisut paasisima­

vaat. 

Tusarniaanerit pillugit inatsit tamanut atuuttoq 

6) Tusamiaanemut innuttaasunillu peqataatitsinemut tamanut atuuttumik 

inatsisiliomissamik kissaateqameq N aalakkersuisunit qanoq isumaqarfigi­

neqarpa? Taamatut inatsisiliortoqannginnissaanut suut pissutaasinnaasutut 

Naalakkersuisunit isigineqarpat? 

Akissut 

Tusarniaanerit innuttaasunillu ilannguissuinermut tunngatillugu nalingin­

naasumik inatsit pillugu isummamut Naalakkersuisut itigartitsiniartuunngillat, 

apeqqutilli tamakkiisumik akineqamissaa sioqqullugu erseqqinnerusunik misis­

suinerit nalilersuinerillu suliareqqaartariaqarput. Tamatumali aatsitassanut inatsi­

sip allanngortinnissaanut siunnersuummik kaammattuutigineqartumik tusami­

aanermik ingerlattakkat pitsanngorsamissaannik kinguartitsinissamik nassataqas­

sanngitsuunera N aalakkersuisut naliliiffigaat. 

Ingerlatitseqqittameq 

7) Tusarniaanerit tv-kkut radiukkullu aallakaatinnerisigut innuttaasut peqataatin­

neqarsinnaanerat pitsaasuussaaq. Tamanna piviusorsiortutut Naalakkersuisunit 

isigineqarpa? 

Akissut 

Tusamiaanerit tv aamma radio aqqutigalugit aallakaatinneqartarnissaata 

iluarinartuunissaa Naalakkersuisut aallaaviatigut isumaqatigaat. Taamaattorli 

aallakaatitsinissaq siunertaralugu aaqqissuussanut taakkununnga aallakaatitsinis­

samik toqqagaqamissaminnut tusagassiorfiit namminneq aalajangiisinnaapput. 

Ilaatigut London Miningimik tusamiaanerit ilaannut atatillugu siusinnerusukkut 

tv -kkut aallakaatitsisoqarsimasoq oqaatigineq assaaq. 

Ataatsimiititaliap N aalakkersuisumik apersuinerata N aalakkersuisup 

ataatsimiititaliallu akomanni pingaarnersiuilluni tulleriiaarinerit anguniakkallu 

pillugit naalakkersuinermut tunngasumik oqaloqatigiinnertut sapinngisamik 

iluseqartinneqartarnissaa ataatsimiititaliamit anguniarneqarpoq. Taamatut oqal­

linneq ammasumik oqallinnertut sapinngisamik ingerlanneqassaaq. 

Inussiamersumik inuulluaqqusillunga 

Med venlig hilsen 

J ens Erik Kirkegaard 

